
 2021 թվականի N    -L

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2073-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


Ղեկավարվելով «Նորմատիվ իրավական ակտերի մասին» օրենքի 34-րդ հոդվածի 1-ին մասով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի դեկտեմբերի 17-ի «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով վնասվածք կամ խեղում ստացած զինծառայողների աջակցության միջոցառումը հաստատելու մասին» N 2073-Լ որոշման 1-ին կետով հաստատված հավելվածում կատարել հետևյալ լրացումները.
1) 1-ին կետը լրացնել նոր նախադասությամբ՝ հետևյալ բովանդակությամբ. 
[bookmark: _GoBack]«Շահառուի կողմից առողջական վիճակով պայմանավորված ամենամսյա դրամական վճարը ստանալու անհնարինության դեպքում դրամական վճարը տրամադրվում է շահառուի ընտանիքի անդամներին՝ ամուսնուն կամ զավակին կամ ծնողին, որի վերաբերյալ նշված անձինք (առկայության դեպքում) ներկայացնում են համատեղ ստորագրված դիմում՝ դրամական վճարը նրանցից որևէ մեկի անունով բացված հաշվին փոխանցելու մասին:», 
2) 2-րդ կետի 2-րդ ենթակետը լրացնել նոր նախադասություններով՝ հետևյալ բովանդակությամբ.
«Ընդ որում, եթե սույն ենթակետում նշված անձը ստացել է Հայաստանի Հանրապետության կառավարության 2021 թվականի հունվարի 27-ի N90-Լ որոշմամբ նախատեսված միանվագ դրամական օգնությունը, ապա սույն ենթակետում նշված ամենամսյա դրամական վճարը նվազեցվում է ՀՀ կառավարության 2021 թվականի հունվարի 27-ի N90-Լ որոշման համաձայն ստացված միանվագ դրամական օգնության չափով՝ յուրաքանչյուր ամսվա համար նվազեցնելով 100000 դրամի չափով: Նվազեցումը կատարվում է օգնությունը ստացած անձանց վերաբերյալ հիմնադրամին տրամադրված ցուցակներում նվազեցման վերաբերյալ նշումների հիման վրա։»:
2. Սույն որոշումն ուժի մեջ է մտնում հրապարակման հաջորդ օրվանից:


Հայաստանի Հանրապետության
Վարչապետ								Ն. Փաշինյան

2021 թ. «_______» «____»
Երևան


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2073-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը.
Որոշման ընդունումը պայմանավորված է այն հանգամանքով, որ է ՀՀ կառավարության 2021 թվականի հունվարի 27-ի N90-Լ որոշմամբ նախատեսված միանվագ դրամական օգնությունը ստանալուց հետո 2020 թվականին սեպտեմբերի 27-ին Ադրբեջանի կողմից Արցախի Հանրապետության դեմ սանձազերծած ռազմական գործողությունների հետևանքով վնասված կամ խեղում ստացած զինծառայողն բժշկասոցիալական փորձաքննության արդյունքում կարող է ճանաչվել 1-ին կամ 2-րդ խմբի հաշմանդամություն ունեցող անձ և ըստ էության դառնալ ՀՀ կառավարության 2020 թվականի դեկտեմբերի 17-ի N 2073-Լ որոշմամբ հաստատված աջակցության միջոցառման համաձայն շահառու:
Բացի այդ՝ միջոցառման որոշ շահառուներ դեռևս կոմատոզ կամ վեգետատիվ վիճակում շարունակում են բուժումը կամ ունեն ինքնուրույն տեղաշարժվելու անկարողություն և ի վիճակի չեն առևտրային բանկերում բացված հաշիվներից ստանալ միջոցառման շրջանակներում տրամադրվող դրամական օգնությունը:
2. Առկա իրավիճակը և խնդիրները.
Նախագծով կանոնակարգվում է 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով վնասվածք կամ խեղում ստացած զինծառայողներին տրամադրվող սոցիալական աջակցության գործընթացը՝ բացառելով տարբեր աջակցության ծրագրերից միաժամանակ օգտվելը: 
Կանոնակարգվելու է դեռևս կոմատոզ կամ վեգետատիվ վիճակում գտնվող շահառուների՝ աջակցության միջոցառումից օգտվելու գործընթացը:
3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում կբացառվի ՀՀ կառավարության 2020 թվականի դեկտեմբերի 17-ի N 2073-Լ և 2021 թվականի հունվարի 27-ի N90-Լ որոշումներից միաժամանակ օգտվելը:
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2073-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՄԱՍԻՆ 
	Նախագծի ընդունմամբ այլ իրավական ակտերի ընդունման անհրաժեշտություն չի առաջանում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2073-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՄԱՍԻՆ 
Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում:

